
				இப்பக்கம் மெய்ப்பு பார்க்கப்படவில்லை
இல்லறவியல் அதிகாரம் 14

ஒழுக்கத்தின் ஒல்கார் உரவோர்-இழுக்கத்தின் ஏதம் படுபாக்கு அறிந்து. 36 ஒழுக்கம் கெடுவதால் குற்றம் ஏற்படுவதை உணர்ந்து, மனஉறுதி உடைய பெரியோர் ஒழுக்கம் கெடாமல் காத்துக் கொள்வர்.

ஒழுக்கத்தின் எய்துவர், மேன்மை, இழுக்கத்தின் எய்துவர், எய்தாப் பழி. 137 ஒழுக்கத்தைக் கைக்கொண்டவர் பெருமை அடைவார். ஒழுக்கம் இல்லாதவர் மீளாத பழியை அடைவார்.

நன்றிக்கு வித்து ஆகும், நல் ஒழுக்கம்; தி ஒழுக்கம் என்றும் இடும்பை தரும். 138 இன்பமான நல்வாழ்வுக்கு விதை விதைப்பது போன்றது நல்ல ஒழுக்கம். கெட்ட நடத்தை எப்பொழுதும் துன்பத்தையே தரும்.

ஒழுக்கம் உடையவர்க்கு ஒல்லாவே-தீய வழுக்கியும், வாயால் சொலல். 139 ஒழுக்கம் உடையவர் தவறிக் கூடத் தம் வாயால், கெட்ட வார்த்தைகளைச் சொல்ல மாட்டார்.

உலகத்தோடு ஒட்ட ஒழுகல், பல கற்றும், கல்லார் அறிவிலாதார். 14 () எவ்வளவு கற்றவரானாலும், உலகத்தில் உள்ள உயர்ந்தவரோடு ஒத்து வாழத் தெரியாதவர், அறிவில்லாதவரே (அறிவு உடையர் புத்திசாலித்தனமாக ஒத்துப் போவார்).

